
				এই পাতাটির মুদ্রণ সংশোধন করা প্রয়োজন। 
রমার বিয়ে ২৯১
আমি আপনার নিকট এই প্রার্থনা করিতেছি যে, ভবিষ্যতে আমার বা আমার প্রিয়তমা নারী রমার নাম লইয়া আপনার কাগজে কোন আলোচনা করিয়া জনতার ক্ষুধার খোরাক যোগাইবেন না। আমি এখন শাস্তিপ্রয়াসী। আমি শাস্তি চাই। আমি নিরবচ্ছিন্ন শাস্তিতে ডুবিয়া থাকিতে চাই। আপনি কি বলিতে পারেন, আমার এই সঙ্গত ন্যায্য প্রার্থনায় জগতে কোন ক্ষতি হইতে পারে? আমি মিঃ স্যানিয়েলকে ঠিক এই অনুরোধই করিয়াছিলাম, কিন্তু তিনি রাজী হন নাই। অবশ্য র্তাহার জন্য আপনাকে কোন জবাবদিহি করিতে হইবে না। আমি আপনার সাধারণ বুদ্ধির নিকট এই আবেদন করিতেছি, আপনি আমাকে সাহায্য করুন।
হাঁ, আমি রমাকে ভালবাসি। আমি তাহাকে বিবাহ করতে চাই। আমার স্ত্রী বলিয়া পরিচয় দিতে কোন গ্লানি যাহাতে তাহার মনে উদয় হইতে না পারে, আমি তেমনি অবস্থার সৃষ্টি করিতে চাই।
আমি পৃথিবীর শ্রেষ্ঠ রত্ব দিয়া তাঁহাকে সাজাইব, আমার হৃদয়ের প্রেম দিয়া তাহাকে দেবীর আসনে প্রতিষ্ঠিত করিব।
আমাকে যদি কৃতকার্য হইতে হয়, তবে প্রথমেই চাই শান্তি। একমাত্র ইহার জন্যই আমার সকল কর্মতৎপরতা বন্ধ রাখিব। আমি জগতের কোন প্রাণীকে বিরক্ত করিব না। আমার শক্ৰদের আমি ক্ষমা করিব। কিন্তু আমার এই আকাঙ্খা যদি পূর্ণ না হয়, তাহা হইলে আমি এরূপ প্রতিশোধ লইব যে, কেহ কখনও তাহা কল্পনায়ও ভাবিতে পারিবে না।
আমি আর একটি বিষয় লইয়া এই পত্রের ইতিকরিব। আমি মিঃ স্যানিয়েলের শিশুপুত্রকে বন্দী রাখিয়াছি—তাহার ভবিষ্যৎ কর্মের জামিন স্বরূপ। তিনি যদি তাঁহার প্রতিজ্ঞা ভঙ্গ না করেন, তবে তাহার পুত্রকে আমি হত্যা করিতে দ্বিধা বোধ করিব না। কিন্তু তিনি যদি আপন প্রতিজ্ঞায় অটল থাকেন, তবে আমার কার্য উদ্ধারের পর তাহার পুত্রকে তাহার নিকট অপর্ণ করিব। ইতিমধ্যে র্তাহার শিশু-পুত্রকে আমি রাজ-সমাদরে রাখিয়াছি।
পরিশেষে নিবেদন এই যে, আপনি আমার অনুরোধ মত কার্য করবেন। আমাকে ইচ্ছা করিয়া আঘাত দিবেন না। অবশ্য আপনার সাংবাদিক কর্তব্যের পথে আমি কোনও রূপ লাধা-নিষেধ আরোপ করিতে চাহি না। ইতি... *
a> দস্ম মোহন মিঃ স্যানিয়েল সংবাদটি দুইবার পাঠ করিলেন। তাহার মুখ গভীর হইয়া উঠিল। তিনি চিন্তা করিতে লাগিলেন যে, মোহন কোন উদ্দেশ্য প্রণোদিত হইয়া স্বর এমন নম্র ও কোমল করিয়াছে। কি উদ্দেশ্য তাহার? ইহা কি কখনও হইতে পারে যে, মোহনের মত দস্য তাহার স্বভাব বিস্মৃত হইবে? না, না, না, তাহা কখনই হইতে পারে না। যাহারা মোহনকে চেনে, তাহারা কিছুতেই মোহনের এই বিবৃতিকে বিশ্বাস করিতে পারিবে না।
মিঃ স্যানিয়েলের সাঙ্কেতিক দলিলের কথা স্মরণ হইল। তিনি ভাবিতে লাগিলেন ধনাগারের কাহিনী কি তাহা হইলে সত্য? সাঙ্কেতিক-ভাষা পাঠ করিয়া আমি যেটুকু বুঝিতে পারিয়াছি, তাহাতে সুড়ঙ্গের মধ্যে কয়েকটি গুপ্ত-কক্ষের স্থান নির্দেশ ব্যতীত অন্য কিছুই নাই। তবে কি এই গুপ্ত-কক্ষগুলিতে অতীতের মুসলমান সম্রাটগণের বিপুল সম্পদ লক্ষিত আছে?

